
ZarRAUZKO U DALA

2025eko UZTAILAREN 28AN TOKIKO GOBERNU BATZARRAK
EGINDAKO OHIKO BILKURAREN AKTA 24 zk.

Udaletxeko batzar-aretoan, 2025eko uztailaren 28an, arratsaldeko ordu batean,
Tokiko Gobernu Batzarra bildu da, egun eta ordu horietarako aurretik deituta zegoen
ohiko bilkura egiteko.

Batzarkide hauek bertaratu dira:

Batzarburua XABIER TXURRUKA FERNANDEZ JN.

Batzarkideak JESUS ARANA GOMEZ JN.

IRUNE URBIETA ALBERDI AND.

GERVASIO GABIRONDO FERNANDEZ JN.

Idazkaria AMAIA GORROTXATEGI ZUBIZARRETA AND.

EGUNEKO AZTERGAIAK

1.- AURREKO BILKURAREN AKTA ONESTEA

2025eko uztailaren 2leko bilkuraren akta aho batez onartu dute, zuzenketarik
egin gabe.

2.- IGNACIO VICENTE LOPETEGUI LIZARRALDE JAUNAREN ETA
ZARAUZKO UDALAREN ARTEKO LANKIDETZA-HITZARMENA ZARAUZKO
HERRI BIDEEN INBENTARIOKO 14. BIDEAREN (IRUSTA) ZENBAIT ZATI
KONPONTZEKO ETA ZABALTZEKO

Espedientea: 2025N9890002

Zarauzko Udalak landa-lurreko herri bideak zaindu eta babestu behar ditu,
bide horiek jabari publikokoak baitira.

ZARAUZKO HERRI BIDEEN INBENTARIOko 14. bidean (Irusta), Arizia eta
Bidegurutzeta baserrien arteko zatia egokitu beharra dago. Hormigoizko bidean
pitzadurak daude, eta hormigoia eusten duen oinarria hondoratu egin da. Bestetik,
bidearen egungo zabalerak arazoak sortzen ditu hainbat tokitan bi ibilgailu
gurutzatzeko. Horrek eragozpenak sortzen dizkie auzokoei eta baita beste erabiltzaile
batzuei ere.

Egokitu beharreko bidea konpontzeko, beharrezkoa da partzela mugakide
pribatuaren zati bat okupatzea. 16028F katastro-erreferentzia duen partzelari eragiten
dio. 16028F partzelaren jabea Ignacio Vicente Lopetegui Lizarralde da.

Zarauzko Udalak Irusta bidea konpondu eta zabaldu nahi du, ibilgailuen
zirkulazioa errazteko. Bestalde, jabeari egokia iruditzen zaio bere lurzatiaren zati baten
erabilera Udalari lagatzea, Udalak errepidea zabaldu dezan, lehen esan bezala.

Herrilan, Azpiegitura eta Zerbitzuetako Departamentuak txostena egin eta hala
proposatuta, Tokiko Gobernu Batzarrak, aho batez, honako hau ERABAKI DU:

Lehena.- Ignacio Vicente Lopetegui Lizarralde eta Zarauzko Udalaren artean
sinatu beharreko lankidetza-hitzarmena onartzea.

Bigarrena.- Alkateari ahalmena ematea hitzarmena sinatzeko.

IGNACIO VICENTE LOPETEGUI LIZARRALDE JAUNAREN ETA ZARAUZKO
UDALAREN ARTEKO LANKIDETZA-HITZARMENA ZARAUZKO HERRI BIDEEN
INBENTARIOKO 14. BIDEAREN (IRUSTA) ZENBAIT ZATI KONPONTZEKO ETA
ZABALTZEKO

Zarautzen 2025¢eko ......... aren ....an
BILDU DIRA

Alde batetik, XABIER TXURRUKA FERNANDEZ, Zarauzko Udaleko alkatea, Zarauzko
Udalaren izenean (helbidea: Zigordia kalea 13, Zarautz).

Beste aldetik, IGNACIO VICENTE LOPETEGUI LIZARRALDE jauna (72411935T), 16028F
katastro-erreferentzia duen partzelaren jabe gisa.

Bi aldeek legezko eta jarduteko gaitasuna aitortzen diote elkarri, eta aurrekari hauek adierazten
dituzte:

AURREKARIAK

LEHENA.- Zarauzko Udalak landa-lurreko herri bideak zaindu eta babestu behar ditu, bide
horiek jabari publikokoak baitira.

ZARAUZKO HERRI BIDEEN INBENTARIOko 14. bidean (Irusta), Arizia eta Bidegurutzeta baserrien
arteko zatia egokitu beharra dago. Hormigoizko bidean pitzadurak daude, eta hormigoia
eusten duen oinarria hondoratu egin da. Bestetik, bidearen egungo zabalerak arazoak sortzen
ditu hainbat tokitan bi ibilgailu gurutzatzeko. Horrek eragozpenak sortzen dizkie auzokoei eta
baita beste erabiltzaile batzuei ere.

BIGARRENA.- Egokitu beharreko bidea konpontzeko, beharrezkoa da partzela mugakide
pribatuaren zati bat okupatzea. 16028F katastro-erreferentzia duen partzelari eragiten dio.

HIRUGARRENA.- 16028F partzelaren jabea Ignacio Vicente Lopetegui Lizarralde da.

LAUGARRENA .- Zarauzko Udalak Irusta bidea konpondu eta zabaldu nahi du, ibilgailuen
zirkulazioa errazteko. Bestalde, jabeari egokia iruditzen zaio bere lurzatiaren zati baten
erabilera Udalari lagatzea, Udalak errepidea zabaldu dezan, lehen esan bezala.

Adierazitakoagatik, eta interes publikoak eta pribatuak uztartzeko, aldeek hitzarmen hau
sinatzen dute, klausula hauen arabera:

KLAUSULAK

LEHENA.- Irusta bidea konpontzeko eta zabaltzeko lanen gauzatze eta kostu osoa Udalak
ordainduko du.

BIGARRENA.- Udalak ordainduko ditu lagatako lurren kontserbazio, mantentze eta garbiketa
lanak, partzelaren erabilera bere esku dagoen bitartean.

HIRUGARRENA - Hitzarmena sinatzen den unean, partzelaren jabeak Udalaren esku jarriko
du Irusta bidea zabaltzeko okupatu behar duen gunearen erabilera eta erabilgarritasun osoa.

LAUGARRENA.- Udalak lursaila ixten duen hesia berrituko du jarduten duen eremuan,
akazia-hesolak (guztira 87 ml), 1 m altuko sarea eta txarrantxa erabilita. Horren jabetza
partzelaren jabearena izango da.

BOSGARRENA.- Partzelaren jabeak eta Zarauzko Udalak jarraipen-batzorde bat sortuko dute,
lankidetza-hitzarmenean adierazitako xedeak betetzen direla bermatzeko. Jarraipen-batzordea
alderdi interesdun bakoitzeko ordezkari banak osatuko du. Hauek izango dira haren zereginak:

- Hitzarmena betetzen dela zaintzea.

- Bialdeen arteko lotura izatea.

- Hitzarmena interpretatzerakoan edo hura gauzatzerakoan sortzen diren arazoak
konpontzea.

SEIGARRENA.- Hitzarmen honek ez du ekarriko alderdi parte-hartzaileek haien eskumenei
uko egitea edo horiek aldatzea. Esku hartzen duen alderdi bakoitzak hitzarmen honen arabera
dagozkion konpromisoen erantzukizunak bakarrik hartuko ditu bere gain.

ZAZPIGARRENA .- Hitzarmen hau iraungi egingo da alderdi sinatzaileek hala adosten
dutenean.

Aldeetako batek bere gain hartutako konpromisoak betetzen ez baditu, besteak ahalmena
izango du zehatz-mehatz bete ditzan eskatzeko edo hitzarmena amaitutzat eman dadila
eskatzeko. Hitzarmena suntsiarazten bada, alderdiek adostuko dituzte indarrean dauden
ekintzak bukatzeko eta ordaintzeko baldintzak.

Era berean, hitzarmena suntsiarazteko arrazoi izango da hitzarmenean edo beste edozein

legetan aurreikusitako beste edozein.

Eta adierazitakoarekin ados daudela erakusteko, bildutakoek agiri honen bi ale sinatzen
dituzte, goiburuan adierazitako lekuan eta egunean.

Batzordeburuak azaldu du hirugarren puntu bat sartzearen beharra eguneko
aztergaien zerrendan, Inurritza Plazan kokatutako udal lokalean, zeina GFAri laga
zaion eguneko zentroa erabilera emateko, erakunde honek egin beharreko obra eta
jarduera baimenari buruzkoa. Iraila arte ez dagoenez Tokiko Gobernu Batzarraren
bilkurarik eta denbora tarte horretan baimena eman gabe egoteak suposatzen duen
atzerapena kontuan izanda, gai-zerrendaz kanpo gai hau azaldu eta bozkatzea
proposatu du. Gaia, gai-zerrendan sartzea aho batez onartu dute.

3.- INURRITZA PLAZAKO LOKALAREN OBRA ETA JARDUERA
LIZENTZIA.

Espedientea: 2024H7550007

Departamentua: Hirigintza eta Ingurumena

Gaia: Eguneko zentroa. Obra eta jarduera lizentzia

Sustatzailea: GIPUZKOAKO FORU ALDUNDIA

Kokalekua: Ifurritza (R1 lokala)

Proiektua: Gauzatze-proiektua, Enrique Erro Garcia arkitekto teknikoak sinatutakoa (2025eko
ekainaren 3an ikus-onetsia)

Azalera erabilgarria: 197,81 m’

Aurrekontua (udal zergak kalkulatzeko): 344.749,44 €

Lokala egokitzeko obra-lizentziaren espedientea tramitatu da. Bertan, adineko
pertsonentzako eguneko zentroa jarriko da.

Espediente hori eta Hirigintza eta Ingurumen Departamentuak egindako txostena eta
proposamena ikusita, Tokiko Gobernu Batzarrak, aho batez, honako hau ERABAKI
DU:

Lehena.- GIPUZKOAKO FORU ALDUNDIAri obra-lizentzia ematea Ifiurritza plazako
R1 eraikineko beheko solairua egokitzeko, aurkeztutako dokumentazio teknikoaren
arabera. Bertan, adineko pertsonentzako eguneko zentroa jarriko da.

Baimena ondorengo baldintzekin eman da:

a. Hirigintza eta Ingurumen Departamentuaren 2025eko uztailaren 7ko 0417/2025
txostenaren eranskinean jasotakoak. Akordioaren jakinarazpenari erantsiko zaizkio.

b. Obrak egiteko gehienezko epeak, lizentzia jakinarazten denetik:

1. Hasiera: Hiru hilabete
2. Amaiera: Sei hilabete
3. Gehienezko etenaldia: Hiru hilabete

c. Obrak egiten hasi baino lehen, eta gehienez ere 15 eguneko epean, dokumentazio
hau aurkeztuko du eskatzaileak:

- Aireztapen-sareta dagoen fatxadaren planoa.

- Gutxieneko aireztapena betetzearen justifikazioa (ZHAPO 7.4.03. artikulua).

- Gutxieneko argiztapen naturala betetzearen justifikazioa (ZHAPO 7.4.03.
artikulua).

- Sarrera irisgarria izango da: arrapalak irisgarritasun-baldintzak betetzearen
justifikazioa.

- 1 bainugelaren erabilera argituko da. Erabilera publikoa badu, bi aldeetan
izango du transferentzia-espazioa.

d. Lanak amaitu ondoren, eta jarduera hasi aurretik, 2025eko uztailaren 7ko 0417/2025
txosteneko eranskineko 12. puntuan agertzen den dokumentazioa aurkeztuko da.
Gainera, zuzendaritza teknikoak, obra-amaierako dokumentazioan, obran lortu den
egokitzapen-maila jaso beharko du, OD-ESI betetzeari dagokionez (erabilera-
segurtasuna.)

Bigarrena.- Udaleko zerbitzu ekonomikoek egindako likidazioen kopurua ordaindu
beharko da, egoki diren beste likidazio osagarri batzuk egiteari utzi gabe.

4.- ESKARI GALDERAK

Ez du inork hitz egin gai-zerrendako puntu honetan.

Aztertzeko besterik ezean, bilkurari amaiera eman diote, arratsaldeko ordu bata
eta bost direnean eta nik, idazkariak, horren guztiaren fede ematen dut.

